
YURAK GLIKOZIDLARIDAN 
ZAHARLANISHNI OLDINI 

OLISHNI O‘QITISHNING 
METODIK-PEDAGOGIK 

ASOSLARI
Xoliqova Oyistaxon Yuldashevna

Farg‘ona jamoat salomatligi tibbiyot instituti
“Xalq tabobati va farmakologiya” kafedrasi mudiri, PhD

Annotatsiya: Ushbu maqolada tibbiyot oliy ta’lim muassasalarida farmakologiya fanini o‘qitish jarayonida “Yurak glikozid-
laridan zaharlanishning oldini olish” mavzusini samarali o‘rgatishning metodik-pedagogik asoslari tahlil qilinadi. Tad-
qiqotda mazkur mavzuning o‘quv dasturidagi o‘rni, fanlararo integratsiyasi hamda interfaol o‘qitish metodlari – klaster, 
keys-stadi, muammoli ta’lim va rolli o‘yinlar – ni qo‘llash masalalari ilmiy asoslab berilgan. Shuningdek, dars ishlanmasi-
ning tuzilishi, talabalarning bilim, ko‘nikma va kompetensiyalarini baholash mezonlari hamda pedagogik monitoring tizimi 
yoritilgan. Taklif etilgan metodik yondashuv klinik farmakologiya o‘qituvchilari uchun amaliy qo‘llanma vazifasini bajaradi 
va talabalarning kasbiy kompetensiyalarini shakllantirishga xizmat qiladi.

Kalit so‘zlar: metodik-pedagogik yondashuv, farmakologiya ta’limi, yurak glikozidlari, interfaol metodlar, klaster, keys-
stadi, muammoli ta’lim, kompetensiyaviy yondashuv, klinik farmakologiya, pedagogik texnologiya, zaharlanish profilakti-
kasi, digoksin.
Abstract: This article analyzes the methodological and pedagogical foundations for effectively teaching the topic “Pre-
vention of Cardiac Glycoside Poisoning” within pharmacology courses at medical higher education institutions. The study 
substantiates the place of this topic in the curriculum, its interdisciplinary integration, and the application of interactive 
teaching methods – cluster, case-study, problem-based learning, and role-playing. The structure of the lesson plan, cri-
teria for assessing students’ knowledge, skills, and competencies, as well as the system of pedagogical monitoring are 
also discussed. The proposed methodological framework serves as a practical guide for clinical pharmacology instructors 
and contributes to the development of students’ professional competencies.

Key words: methodological-pedagogical approach, pharmacology education, cardiac glycosides, interactive methods, 
cluster, case-study, problem-based learning, competency-based approach, clinical pharmacology, pedagogical tech-
nology, poisoning prevention, digoxin.
Аннотация: В статье анализируются методико-педагогические основы эффективного преподавания темы “Про-
филактика отравления сердечными гликозидами” в процессе обучения фармакологии в высших медицинских 
учебных заведениях. Обоснованы место данной темы в учебной программе, её междисциплинарная интеграция, 
а также применение интерактивных методов обучения – кластер, кейс-стади, проблемное обучение и ролевые 
игры. Освещены структура учебного занятия, критерии оценки знаний, умений и профессиональных компетенций 
студентов, а также система педагогического мониторинга. Представленный методический подход может служить 
практическим руководством для преподавателей клинической фармакологии и направлен на формирование про-
фессиональных компетенций обучающихся.

Ключевые слова: методико-педагогический подход, фармакологическое образование, сердечные гликозиды, 
интерактивные методы, кластер, кейс-стади, проблемное обучение, компетентностный подход, клиническая фар-
макология, педагогические технологии, профилактика отравлений, дигоксин.

KIRISH
Tibbiyot ta’limida farmakologiya fanining o‘rni beqiyos bo‘lib, u kelajakdagi shifokorlarda dori-darmonlarni 

xavfsiz va samarali qo‘llash kompetensiyasini shakllantiradi. Ayniqsa, yurak glikozidlari kabi tor terapevtik 
oynaga ega preparatlar bilan ishlash bo‘yicha chuqur bilim va amaliy ko‘nikmalarni tarkib toptirish zamonaviy 
tibbiy ta’limning ustuvor vazifalaridan biri hisoblanadi. Yurak glikozidlari – digoksin boshchiligida – yurak yetish-
movchiligi va aritmiyani davolashda hozirgi kunda ham keng qo‘llanilib, JSST ma’lumotlariga ko‘ra, bu guruh 
preparatlar bilan zaharlanish holatlari dorivor moddalar orasida yetakchi o‘rinlardan birini egallaydi. Keksa 
bemorlar, buyrak yetishmovchiligi, polipragmaziya holatlari – bularning barchasi talabalarning kelajakdagi 

langan klinik tafakkur zarur.
Shu bois, mazkur mavzuni o‘qitishda an’anaviy ma’ruza shakli bilan cheklanib qolmasdan, zamonaviy 

pedagogik texnologiyalarni – muammoli ta’lim, simulyatsion trening, klaster tuzish, keys-stadi – qo‘llash zarur 
pedagogik yondashuv sifatida belgilanadi. Mazkur maqola ushbu mavzuning ta’lim jarayonida qanday samarali 
yetkazilishi mumkinligini metodik jihatdan asoslab beradi hamda o‘qituvchilarga amaliy tavsiyalar taklif etadi.

“Yurak glikozidlaridan zaharlanishning oldini olish” mavzusi farmakologiya fanining kardiologik prepa-
ratlar bo‘limida o‘qitiladi va quyidagi fanlar bilan bevosita integratsion bog‘liqlikka ega: normal fiziologiya 
(yurak mushagi fiziologiyasi, ion kanallari mexanizmi), biokimyo (ATP-aza fermentlari, elektrolitlar almashi-
nuvi), patologik fiziologiya (yurak yetishmovchiligi patofiziologiyasi), klinik farmakologiya (terapevtik monitoring, 
farmakokinetika) hamda ichki kasalliklar (kardiologiya bo‘limi). Ushbu fanlararo bog‘liqlik mavzuni talabalarga 
yaxlit va tizimli ravishda yetkazish imkonini beradi.

Mavzu 3–4-kurs tibbiyot talabalari uchun mo‘ljallangan bo‘lib, quyidagicha taqsimlanishi maqsadga 
muvofiq: ma’ruza – 2 soat, amaliy mashg‘ulot – 4 soat, mustaqil ta’lim – 2 soat, jami – 8 soat. Ma’ruzada nazariy 
asoslar yoritiladi, amaliy mashg‘ulotlarda esa klinik tahlil, keys-stadi va simulyatsion vaziyatlar ko‘rib chiqiladi.

Darsning ta’limiy maqsadi quyidagilarni o‘z ichiga oladi:
•	 yurak glikozidlarining farmakologik ta’sir mexanizmlarini tushuntirish;
•	 zaharlanish patofiziologiyasi va klinik belgilarini tavsiflay olish;
•	 oldini olish choralarini, terapevtik monitoring usullarini hamda dorilararo o‘zaro ta’sirni baholash ko‘nik

malarini shakllantirish.
Tarbiyaviy maqsad jihatidan talabada bemorga nisbatan mas’uliyat hissi, dori xavfsizligi madaniyati va 

dalillarga asoslangan tibbiyot tamoyillariga sodiqlik tarkib toptiriladi. Rivojlantiruvchi maqsad sifatida esa klinik 
tafakkurni, muammoni tahlil qilish va qaror qabul qilish ko‘nikmalarini rivojlantirish belgilanadi.

Mavzuga oid adabiyotlar sharhi
Yurak glikozidlarining klinik farmakologiyasi, ularning ta’sir mexanizmi va zaharlanish xavfi masalalari 

mahalliy olimlar tomonidan batafsil yoritilgan.
Abdullaev S.M. va Karimov N.K. yurak glikozidlarining farmakodinamik hamda farmakokinetik xususiyat-

larini tahlil qilib, dozani individuallashtirish va terapevtik diapazonda saqlash zaharlanishning oldini olishda 
asosiy omil ekanligini ta’kidlaydi.

Norkulov E.N. va Isakov A.I. esa yurak glikozidlari bilan davolashda zamonaviy yondashuvlarni ko‘rsatib, 
dorilararo o‘zaro ta’sir va bemorning funksional holatini baholash muhimligini asoslaydi. Ushbu manbalar klinik 
xavfsizlikni ta’minlash bo‘yicha nazariy asos yaratadi.

Kardiotoksiklik va uning profilaktikasi masalalari Rajabov A.R. va Tursunova G.S. tadqiqotlarida chuqur 
o‘rganilgan bo‘lib, ular elektrolit buzilishlari, buyrak yetishmovchiligi va yosh omilini asosiy xavf faktorlar sifatida 
ko‘rsatadi.

Ahmedov B.T. va Yusupova M.A. yurak ritmiga elektrolitlar ta’sirini ilmiy asoslab, kaliy va magniy muvoza
natini nazorat qilish zaharlanish xavfini kamaytirishini qayd etadi.

Ismoilov S.I. farmakologik monitoringning amaliy ahamiyatini ochib berib, plazmadagi digoksin darajasini 
nazorat qilish klinik natijalarni yaxshilashini dalillaydi. Bu tadqiqotlar zaharlanishning oldini olishni o‘qitishda 
dalillarga asoslangan yondashuvni shakllantirishga xizmat qiladi.

Metodik-pedagogik jihatdan yurak glikozidlaridan zaharlanishni oldini olishni o‘qitish masalasi 
Shodiyev A.N. tomonidan interfaol metodlar orqali samarali tashkil etilishi ko‘rsatib berilgan. Muammoli ta’lim, 
keys-stadi va klinik vaziyatlarni modellashtirish talabalarda klinik tafakkurni rivojlantiradi.

Bloom B.S. tomonidan ishlab chiqilgan ta’lim maqsadlari taksonomiyasi esa bilimdan sintez darajasigacha 
bo‘lgan kompetensiyalarni bosqichma-bosqich shakllantirish imkonini beradi. Shu bois, mavjud ilmiy manbalar 
yurak glikozidlaridan zaharlanish profilaktikasini o‘qitishda klinik va pedagogik yondashuvni integratsiya qilish 
zarurligini asoslaydi.

TADQIQOT METODOLOGIYASI
Dars boshida “Yurak glikozidlari” markaziy tushunchasi atrofida klaster tuzish tavsiya etiladi. Talabalar 

guruh bo‘lib, doskaga quyidagi yo‘nalishlarda fikrlarini joylashtiradilar: farmakologik ta’sir mexanizmi, zaharla-
nish belgilari, xavf omillari, oldini olish choralari va dorilararo o‘zaro ta’sir. Ushbu metod talabalarning avvalgi 
bilimlarini faollashtiradi, mavzuning yaxlit manzarasini ko‘rish imkonini beradi hamda dars davomida muhokama 
qilinadigan muammolarni aniqlashga yordam beradi.

O‘qituvchi dars boshida quyidagi muammoli vaziyatni taqdim etadi: “65 yoshli bemor digoksin qabul 
qilmoqda. Unga yangi aritmiya aniqlangani sababli shifokor amiodaron tayinladi. Bir hafta o‘tib bemor ko‘ngil 
aynishi, bosh aylanishi va ko‘rish buzilishlaridan shikoyat qildi. Nima yuz berdi? Qanday choralar ko‘rish zarur?” 

Talabalar ushbu savolga darhol javob berishga urinadi, natijada bilimlardagi bo‘shliqlar aniqlanadi va yangi 
materialni o‘rganishga ichki motivatsiya shakllanadi.

Amaliy mashg‘ulotda uchta klinik holat tahlil qilinadi. Birinchi holat: keksa bemorga buyrak yetishmovchiligi 
fonida digoksin dozasini Cockcroft–Gault formulasi asosida hisoblash. Ikkinchi holat: gipokalemiya va digoksin 
toksikligi o‘rtasidagi bog‘liqlikni aniqlash hamda davolash taktikasini belgilash. Uchinchi holat: amiodaron 
digoksin darajasini 70–100 % ga oshirishi – dorilararo o‘zaro ta’sirni boshqarish. Har bir guruh o‘z holatini tahlil 
qilib, asosli xulosalar chiqaradi va boshqa guruhlarga taqdim etadi. Ushbu usul talabalarni real klinik muhitga 
tayyorlaydi.

Rolli o‘yin farmatsevt–bemor yoki shifokor–hamshira formatida o‘tkaziladi. Bir talaba digoksin qabul 
qilayotgan bemorni, ikkinchisi esa farmatsevt yoki shifokor rolini bajaradi. Maqsad – bemorga zaharlanish 
belgilarini, dozalash tartibini hamda xavfli holatlarda tibbiy muassasaga murojaat qilish zarurligini tushuntirish. 
Ushbu metod talabada kommunikativ ko‘nikmalarni va bemorni o‘qitish (patient education) madaniyatini shakl
lantiradi.

Talabalar dars davomida quyidagi jadvallarni mustaqil ravishda to‘ldiradilar. Birinchi jadval digoksin 
toksikligi xavfini oshiruvchi omillarni qamrab oladi:

Omil Mexanizm Nazorat chorasi

Gipokalemiya (<4,0 mEq/L) Digoksin va kaliy bir xil bogʻlanish joyida 
raqobatlashadi; hujayra ichida kalsiy ortadi

Kaliy darajasini nazorat qilish; zarur 
holda kaliy preparatlari tayinlash

Buyrak yetishmovchiligi Digoksin chiqarilishi sekinlashadi, 
organizmda toʻplanadi

Dozani kamaytirish (Cockroft-Gault 
formulasi), kreatinin monitoring

Keksa yosh (65+) Buyrak funksiyasi pasaygan, sezgirlik oshgan Boshlangʻich doza kamaytiriladi, 
monitoring tez-tez oʻtkaziladi

Gipomagnezemiya Kaliy muvozanatini buzadi, xavfni 
kuchaytiradi

Magniy darajasini ushlab turish 
(1,8–2,4 mg/dl)

Giperkaltsemiya Digoksin ta’sirini yanada oshiradi Kalsiy darajasini nazorat qilish (<10,5 
mg/dl)

Ikkinchi jadval digoksin bilan oʻzaro ta’sirlashan dorilarni aks ettiradi:

Dori Digoksin darajasiga ta’siri Tavsiya
Amiodaron 70–100% oshiradi Digoksin dozasini 50% kamaytirish
Xinidin 50–80% oshiradi Digoksin dozasini 30–50% kamaytirish
Verapamil 40–60% oshiradi Digoksin dozasini 30–40% kamaytirish
Siklosporin 50–70% oshiradi Qon darajasini tez-tez tekshirish

Kirish qismida (10 daqiqa) muammoli vaziyat taqdim etiladi va mavzuning dolzarbligi asoslanadi. Asosiy 
qismning birinchi bosqichida (20 daqiqa) ma’ruza–dialog shaklida farmakologik ta’sir mexanizmi yoritiladi. 
Ikkinchi bosqichda (30 daqiqa) klaster tuzish va zaharlanish patofiziologiyasini guruhda muhokama qilish amalga 
oshiriladi. Uchinchi bosqichda (40 daqiqa) klinik holat tahlili – keys-stadi – o‘tkaziladi. To‘rtinchi bosqichda (20 
daqiqa) rolli o‘yin – bemor bilan muloqot – amalga oshiriladi. Yakunlovchi qismda (10 daqiqa) bilimlar mustah-
kamlanadi, refleksiya va baholash o‘tkaziladi.

TAHLIL VA NATIJALAR
Darsni muvaffaqiyatli oʻzlashtirgan talaba quyidagi kompetensiyalarga ega boʻlishi lozim.

1.	 Bilish darajasida: digoksinning ta’sir mexanizmi, zaharlanish patogenezi, klinik belgilar va diagnostika 
mezonlarini izohlash.

2.	 Tushunish darajasida: xavf omillarining zaharlanish xavfiga ta’siri va oʻzaro bogʻliqligini tushuntirish.
3.	 Qoʻllash darajasida: buyrak funksiyasiga qarab dozani Cockcroft–Gault formulasi asosida hisoblash, 

terapevtik monitoring rejasini tuzish.
4.	 Tahlil darajasida: dorilararo oʻzaro ta’sirni aniqlab, dozani moslashtirishni asoslash.
5.	 Sintez darajasida: individual bemor uchun zaharlanishning oldini olish protokolini ishlab chiqish.

Ogʻzaki soʻrov farmakologik mexanizmlar va klinik belgilar boʻyicha oʻtkaziladi – 20 ball. Jadvallarni toʻldi-
rish topshirigʻi (xavf omillari va dorilararo ta’sirlar) – 20 ball. Keys-stadi tahlili sifati – 30 ball. Rolli oʻyinda 
bemorni oʻqitish koʻnikmasi – 30 ball. Oraliq nazorat klinik vaziyatni tahlil qilish va yozma ish shaklida oʻtkazi-
ladi. Yakuniy nazorat test, amaliy koʻnikma va ogʻzaki suhbatni oʻz ichiga oladi. Baholash mezonlarida bilimning 

larga asoslangan fikr bildirish koʻnikmalari e’tiborga olinadi.
Mustaqil ta’lim topshiriqlari quyidagilardan iborat: adabiyotlar asosida digoksin bilan zaharlanishning real 

klinik holatini tavsiflash va uning oldini olish boʻyicha shaxsiy fikrlarni bayon etish; turli xavf omillariga ega 
boʻlgan bemorlar uchun terapevtik monitoring jadvalini tuzish; mobil ilovalar orqali dori qabulini nazorat qilish 
usullarini qiyosiy tahlil qilish. Ushbu topshiriqlar talabaning mavzuni mustaqil oʻrganish va klinik tafakkurni rivoj
lantirish qobiliyatini oshiradi.

Oʻqituvchi darsga tayyorgarlik jarayonida real klinik holatlardan foydalanishi va ularni mahalliy tibbiyot 
amaliyotidan tanlashga e’tibor qaratishi lozim. Talabalarga bilimni mustaqil qurish imkonini berish uchun 
muammoli savollar ketma-ketligini oldindan rejalashtirish tavsiya etiladi. Digoksin toksikligi xavfini real raqamlar 
orqali koʻrsatish – masalan, amiodaron qoʻshilganda zaharlanish xavfining 70–100 % ga oshishi – talabalar 
diqqatini jalb etadi. Guruhdagi tayyorgarligi pastroq talabalar uchun qoʻshimcha vizual materiallar – sxemalar, 
algoritmlar – tayyorlash maqsadga muvofiq. Oʻqituvchi har bir darsdan soʻng qisqa refleksiya oʻtkazib, talabalar 
savollari va qiyinchiliklarini qayd etishi hamda keyingi dars uchun metodikani moslashtirib borishi zarur.

Taqdim etilgan metodik-pedagogik yondashuv quyidagi asosiy xulosalarga asoslanadi. Birinchidan, farma-
kologik monitoring samaradorligi yuqori ekanligi adabiyotlar tahlilida isbotlangan: digoksinning qon plazmasi-
dagi darajasini muntazam nazorat qilish zaharlanish holatlarini 65–70 % ga kamaytiradi. Terapevtik diapazonda 
(1,0–2,0 ng/ml) dozalash sharoitida zaharlanish holatlari 15 % dan kam boʻlgan, nazorat guruhida esa bu 
koʻrsatkich 35–40 % ni tashkil etgan. Bu raqamlar monitoring zaruriyatini asoslovchi muhim dalil hisoblanadi.

Ikkinchidan, elektrolit muvozanati masalasi dars jarayonida alohida urgʻu bilan oʻrganilishi lozim: qonda 
kaliy miqdori 4,0 mEq/l dan past boʻlgan bemorlarda zaharlanish xavfi 3,5 baravar ortadi, magniy darajasini 
me’yorda saqlash esa xavfni 45 % ga kamaytiradi. Ushbu ma’lumotlar zaharlanish profilaktikasida elektrolit 
nazoratining ahamiyatini aniq ifodalaydi.

Uchinchidan, yosh omili doimo hisobga olinishi kerak: 65 yoshdan katta bemorlarda zaharlanish xavfi 
2,8 marta yuqori. Bu holat geriatrik farmakologiya masalalarini ta’lim dasturiga mustahkam kiritish zarurligini 
koʻrsatadi. Kreatinin klirensi 50 ml/min dan past boʻlganda digoksin dozasini 25–50 % ga kamaytirish zaharla-
nish xavfini 60 % ga kamaytirishi isbotlangan.

Toʻrtinchidan, dorilararo oʻzaro ta’sirlar – amiodaron (70–100 %), xinidin (50–80 %), verapamil (40–60 %) 
– koʻpincha yetarlicha e’tiborga olinmaydi. Shu sababli kombinatsion terapiyada doza moslashtirish masalasini 
alohida klinik holat sifatida oʻqitish maqsadga muvofiq. Yevropa kardiologiya jamiyati va Amerika Geriatriya 
jamiyatining xalqaro tavsiyalari ushbu xulosalarni qoʻllab-quvvatlaydi hamda ularni oʻquv jarayoniga integrat-
siya qilish dalillarga asoslangan tibbiyot tamoyillariga toʻliq mos keladi. Klinik monitoring dasturlarining muas-
sasalarda joriy etilishi zaharlanish koʻrsatkichini yiliga 12–15 % dan 3–5 % gacha kamaytirgani, profilaktika 
dasturlari esa xarajatlarni 25–30 % ga qisqartirgani dars samaradorligini bilvosita tasdiqlaydi.

XULOSA VA TAKLIFLAR
Yuqoridagilardan kelib chiqib, yurak glikozidlaridan zaharlanishning oldini olish mavzusini metodik-

pedagogik jihatdan toʻgʻri tashkil etish farmakologiya ta’limi sifatini sezilarli darajada oshiradi. Klaster, keys-
stadi, muammoli ta’lim va rolli oʻyinlardan iborat kompleks metodik yondashuv talabaning nazariy bilimni klinik 
koʻnikmaga aylantirish qobiliyatini rivojlantiradi. Darsning tuzilmaviy rejasi, baholash tizimi va mustaqil ish 
topshiriqlari birgalikda talabada zamonaviy tibbiyot talablari asosida kompleks kompetensiyalarni shakllanti
rishga xizmat qiladi.

Ushbu metodik yondashuv klinik farmakologiya oʻqituvchilari uchun amaliy qoʻllanma sifatida tavsiya etiladi. 
Mavzuning oʻquv dasturida mustahkam oʻrin egallashi va interfaol metodlar asosida oʻqitilishi tibbiy ta’limning 
asosiy maqsadi – xavfsiz, kompetent va mas’uliyatli shifokor tayyorlashga bevosita xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

